
歸彭城

作者：韩愈　唐

本作品收錄於《昌黎先生集》

彭城，徐也。公作《歐陽詹哀詞》云：“貞元十五年冬，某為徐州從事，朝正於京師。

”而此詩曰《歸彭城》，明年自京歸徐也。天下兵又動，謂十五年秋起諸道兵討吳少誠。

前年關中旱，謂十四年冬京師饑。去歲東郡水，謂十五年秋鄭滑水。事見《齪齪》詩。

東郡或作東洛，非也。

天下兵又動，太平竟何時？�謨者誰子？無乃失所宜。前年關中旱，閭井多死饑。[1]去

歲東郡水，[2]生民為流屍。上天不虛應，禍福各有隨。我欲進短策，無由至彤墀。[3]

刳肝以為紙，瀝血以書辭。上言陳堯舜，下言引龍夔，言詞多感激，文字少葳蕤。[4]一

讀已自怪，再尋良自疑。食芹雖雲美，獻禦固已癡。[5]緘封在骨髓，耿耿空自奇。昨者

到京師，屢陪高車馳。周行多俊異，[6]議論無瑕疵，見待頗異禮，未能去毛皮，到口不

敢吐，徐徐俟其�。[7]歸來戎馬間，驚顧似羈雌，[8]連日或不語，終朝見相欺。[9]乘

閑輒騎馬，茫茫詣空陂，遇酒即酩酊，君知我為誰？[10]

註釋

↑ 或作饑。

↑ 郡或作洛，非也。《舊紀》：“貞元十五年秋，鄭、滑大水。”

↑ 彤或作丹。

↑ 葳或作萎。“紛葳蕤以�及遝”，見陸機《文賦》。今按：葳蕤已見《楚辭》。葳音

逶，蕤音�。

↑ 《說文》：“芹，楚葵也。”《列子》：“宋有田夫喜食芹者，對鄉豪稱之。鄉豪取

而嘗之，蜇於口，慘於腹。眾哂而怨之，其人大慚。”晉嵇康《與山濤書》曰：“野人

有快炙背而美芹子，欲獻之至尊，雖有區區之意，亦已疏矣。”

↑ 行，胡郎切。

↑ 揚子曰：“�可抵乎？”�，罅也。�，虛宜切。

↑ 枚乘曰：“日暮則迷鳥羈雌宿焉。”《選�晚出西射堂》詩：“羈雌戀舊侶，迷鳥懷

故林。”註：羈，無偶也。

↑ 相，方作我。見相或作相見。今按：此三字三本疑皆有誤。

↑ 《晉書》：“山簡出為征南將軍，鎮襄陽時，有童子歌曰：‘山公出何許，往至高陽

池。日夕倒載歸，酩酊無所知。時時能騎馬，倒著白接籬。舉鞭問葛疆，何如并州兒。

’”

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

